
vaquan a 1tung nua mamazangiljan

izua 1 cadja aravac a kedrikedri a kuni, a tagaljagaljan a mapuljat imaza
nananguanguaqgan a varung saka na kipagalju tua sikana tua situngan, sa neka
nu sinikavarung na malevaleva sakamaya tiyamadju a ljemida tu qadaw. ljakua
inika namayatazua azua mamazangiljan niamadju. timadju ljemita tu qadaw
inika amin a nakialalang a nakibulabulai sakamaya.

pai tucu a gadaw, kirivurivu azua mamazangilja tua rusanituitung a
caucau. izua madrusa a kemasi tjuzuma a qinalja a naseceker 1 paljing a
lemangdangeda, marepacun tiyamadju, a nasamalji aravac, ayatua ka
marekinamaljimalji a mamazangiljan, pinacunan niamadju, ljinalua-i uta a
lemangedan tu “nasaljinga tua nakisumalji a si itungan azua a mamazangiljan.”

azua kasicadja a madrusa a caucau, patagilj a remanaw a qivu a
kipasemalaw a penulingelingetj, tu tjaljasaiguan tua manitung anga tiyamadju a
madrusa, maqati amalang tua tjaljabulayan tjaljakisumaljiyan tua kana itung
anga, saka tucu izuanga uta a tjaljananguagan a kaliljaw, nekanan nu
namasengseng.

manu mapaqulid, ka seljayar sakeljang anga a caucau, vaik a pasemalaw
1sauniuni tua mamazangiljan, ka selangda a mamazangiljan, maleva aravac,
sadjaulji tiyamadju a pasata kakaizuanan nua mamazangiljan, turi kemljang tu
anema nu kaliljavan a siayaya niamadju.

pai, pavayan tiamadju isauniuni tua valjitjug(pakiyau), sa padjuluan
tiyamadju tua uri kazuanan a masengseng, sa padjuluan uta tua sicenucenu a
kikai, sa patagilju a kipusengsengan ayain.

azua tiyamadju a madrusa ka namalap anga tua valjitjuq(pakiyau),
malevaleva sa kakan sa teketekel, ka mapuljat anga a valjitjuq(pakiyau),
cemikel anga a mikarakudan tiyamadju.

tucu a qadaw, mangetjengetjez azua mamazangiljan kata madrusa a
sasekauljan nimadju a pacun tu kemudakudanga a sengsengan. ka pacun
tiyamadju tua zua madrusa pacacikecikel 1 palingulj tua sicenucenun ta kaliljaw
a kikai, sepurepurer a lima a mikarakudakudan, ljakua neka nu mapacucun a
nema 1 pavavaw tua kikai, anema azua pinaka alai na qerepus, mintjus
tiyamadju sakasamalji, manu mavucanga a ku maca aya. ljakua inika temuru a
gqivu tiayamadju a matjelu, ayatua na qivu azua masengsengseng tu “ a
nguljungulju a inika pumaca a caucau, inika kauri maka pacun tusa makaliljaw
” na aya qivu.

iniana cuacuai, pasemalaw a mamazangiljan tu uri djaravac timadju a
makagqinaljan, sa papacun tua tjaukaitung nimadju.

pai gemaljugalju, a cemalivalivat a pinakialalangan a cinvavavan nua
mamazangiljan. ljakua, a timanga a na pacun tua mamazangiljan, napasasamalji
sakamayan, neka nu galugulugu, a pacucun a timaimangan pinaka amin
timadju a macidilj nu inika makapacucun tua itung a vaquan nua
mamazangiljan. kapacun azua mamazangiljan ta kinakemudan, pasatja maleva,
sa kinemnemnem timadju tu, aizu a kusikatagaljan amapuljat tjara namintjus
tua kinabulai nua ku itung, avana sika namatjatjuka na mangalj a pasasamalji!

ka vaivaik tiamadju idjalan, manu izua kakedriyan a mezangal a qivu “ ha
ha ha! ini kana mitung a mamazangiljan, in1 kana mitung a mamazangiljan! ”
gecengen isauniuni nua kina azua kakedriyan, ljakua linangedan anga nua
mamazangiljan azua kai. matjalaw aravac a masa siyagan a mamazangiljan,
ljakua kinemnem timadju tu kudain a na kisiyaq anga ken, tjamanguq a
mimaulavan aken aya.

pai, kemasizua anga, matulu anga a mamazangiljan-- a inika turuin a qivu
nua ramaljemaljeng, amin a kakedriyan nu temuru a qivu tua paquliqulid,
sedjaljep a tjapacualan a maseqetjan nua kakedriyan. pai sa kemasi tucu,
inianga ken a uri seman paravac tua makavavavan a sikudan, inianga ken a uri
mitung tua vaquan a itung uta.

